
«Հայաստանի Հանրապետության կառավարության և Ղազախստանի Հանրապետության կառավարության միջև Հայաստանի Հանրապետությունում Ղազախստանի Հանրապետության և Ղազախստանի Հանրապետությունում Հայաստանի Հանրապետության դիվանագիտական ներկայացուցչությունների շենքերի կառուցման համար հողատարածքների փոխադարձ տրամադրման մասին» համաձայնագրի նախագիծը (այսուհետ՝ Համաձայնագիր) նպատակ ունի ստեղծել իրավական հիմք Երևան և Աստանա քաղաքներում հողատարածքների փոխադարձ տրամադրման համար՝ Հայաստանի Հանրապետության և Ղազախստանի Հանրապետության դիվանագիտական ներկայացուցչությունների շենքերի կառուցման նպատակով։ Համաձայնագիրը հիմնված է 1961 թվականի ապրիլի 18-ի «Դիվանագիտական հարաբերությունների մասին» Վիեննայի կոնվենցիայի դրույթների վրա, որը կարգավորում է դիվանագիտական ներկայացուցչությունների կարգավիճակի հետ կապված հարցերը և պետությունների կողմից փոխադարձության սկզբունքով դրանց գործունեության համար պայմանների ապահովման հարցերը։
Համաձայնագրով սահմանվում են հողատարածքների տրամադրման և օգտագործման իրավական հիմքերը, դրանց նկատմամբ սեփականության իրավունքի ձևակերպման կարգը, ինչպես նաև հյուրընկալող պետության օրենսդրության պահանջների պահպանումը շինարարության և շահագործման ընթացքում։
Համաձայնագրի կնքումը բխում է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշման հավելվածով հաստատված՝ Հայաստանի Հանրապետության կառավարության 2021-2026թթ. ծրագրի 1-ին կետի 1.1 ենթակետից Արտաքին քաղաքականություն՝ «Շարունակվելու է կարևորվել նաև ԱՊՀ երկրների հետ երկկողմ հարաբերությունների զարգացումը»:
Ելնելով վերոգրյալից` Հայաստանի Հանրապետության արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Ղազախստանի Հանրապետության կառավարության միջև Հայաստանի Հանրապետությունում Ղազախստանի Հանրապետության և Ղազախստանի Հանրապետությունում Հայաստանի Հանրապետության դիվանագիտական ներկայացուցչությունների շենքերի կառուցման համար հողատարածքների փոխադարձ տրամադրման մասին» համաձայնագրի ստորագրումը:

